GLOSARIO
A

Ábaco: peza situada sobre o equino que remata o capitel.
Ábsida: Parte da Igrexa situada na cabeceira, de planta semicircular ou poligonal, cuberta con bóveda.
Alegoría: representación de conceptos ou ideas en forma personalizada.
Altorrelevo: relevo no que sobresae máis da metade do vulto.

Aparello “almohadillado”:aparello de cantería coas xuntas refundidas para conseguir efectos de claroscuro.

Aparello de mampostería: pedra sen labrar disposta de modo irregular no muro.

Aparello de cantería:pedra labrada en bloques rectangulares que configuran o muro.

Arcobotante: arco rampante que descarga presión sobre un contraforte exterior ao edificio.

Arco: elemento susténtante que descarga empuxes enviándoos lateralmente destinado, utilizado na arquitectura abovedada.

Arco apuntado: consta de dúas porcións curvas que forman ángulo na chave e ten dous centros. Propio do estilo gótico.

Arco de ferradura: o que ten unha rosca maior có semicírculo. O visigodo ten menor peralte que o musulmán.

Arco de medio punto: o que ten a rosca equivalente a media circunferencia.

Arco de descarga: o que ten a función de descargar presións dun muro.

Arco feixón: o que sirve de reforzo á bóveda no románico e queda ao visto na cuberta.

Arco formeiro: o que serve para comunicar unha nave con outra.

Arco peraltado: o que ten unha altura maior có radio da circunferencia que o configura.
Arco rebaixado:o que ten unha altura inferior ao radio da circunferencia que conforma a rosca.

Arquitrabe: parte do entaboamento que se apoia directamente sobre o capitel.

Arquivolta: cara frontal e decorada dun arco. En plural, arcos abucinados que forman unha portada.
Artesoado: teito de madeira en forma de artesa invertida decorado con casetóns.

B

Baixorrelevo: relevo que sobresae do fondo menos da metade do vulto.
Baldaquino: dosel que adoita descansar sobre catro columnas que cubre un altar ou unha tumba.
Baptisterio: edificio exento de planta central, próximo á igrexa, destinado á celebración dos bautismos.

Basa: parte inferior da columna sobre a que repousa o fuste.

Bóveda: cuberta curva.

Bóveda de aresta: a orixinada polo cruce de dous bóvedas de canón.

Bóveda de canón: a orixinada polo desprazamento dun arco de medio punto nun espacio lonxitudinal.

Bóveda de cruzaría: a que reforza as arestas con nervios diagonais.

C

Cadros de historia: os que representan feitos épicos, lendas, escenificacións literarias…
Cadros de xénero: os que teñen como tema escenas cotiás e populares extraídas da vida real.
Canon: regra de proporcións humanas segundo un modelo ideal.

Canzorro: ménsula decorada que sobresae do plano da parede sobre a que se apoia un voladizo ou cornixa. Forman conxunto.

Capitel: parte da columna que vai sobre o fuste e na que apoia o arquitrabe. Adoita estar decorado e ten diversas formas.
Claristorio: conxunto de vidreiras que discorre polo nivel superior das catedrais góticas.

Claroscuro: dispoñer unha composición a partir de luces e sombras.

Ciborio: construcción elevada sobre o cruceiro da Igrexa que ten forma de torre cadrada ou poligonal.

Chave do arco: doela central.
Color local: o que responde ao color real básico da forma representada.
Color plano: o que carece de matices.

Color tonal: as graduacións de matices dun color conseguidas pola luz.

Columna: soporte de sección circular sometido a proporción que adoita estar composto por dous ou tres elementos, fuste, capitel e, as veces, basa.
Columna salomónica: a que ten o fuste helicoidal, utilizada no mobiliario litúrxico barroco.
Composición: distribución dos elementos que compoñen unha obra artística. Pechada cando as relacións que se establecen entre os elementos teñen os seus límites na propia obra. Aberta cando as relacións entre os elementos se establecen fora do espacio da obra.
Contraforte: obra maciza a modo de piastra que sobresae do muro exterior e serve para reforzalo nas zonas que soporta maiores empuxes.

Contraposto: palabra tomada do italiano que se refire a oposición harmónica das diversas partes do corpo humano. Empregado polos gregos para romper a frontalidade das figuras. Consiste en representar unha metade do corpo tensa e outra relaxada. Tamén se coñece como postura clásica.
Cores primarias: as fundamentais nas que se descompón a luz branca e que ao mesturarse entre elas permiten conseguir todas as demais (vermella, amarela e azul).
Cores complementarias: son as cores opostas no círculo cromático que ao mesturarse se neutralizan dando gris e ao xustaporse se intensifican (vermello/verde, amarelo/violeta, azul/laranxa).

Cores secundarias ou binarias: as que se obteñen pola mestura de dúas cores primarias (laranxa, verde e violeta).

Cornixa: parte sobresaínte superior dun entaboamento.

Cúpula: bóveda semiesférica. Pode cubrir unha planta circular ou cadrada, neste ultimo caso pode levantarse sobre pendentes ou sobre trompas.
Curva praxiteliana: utilización esaxerada do contraposto clásico que orixina unha curva pronunciada na cadeira das figuras. Empregada polo escultor grego Praxiteles para outorgarlle maior sensualidade.

D

David: rei de Israel, antepasado de Cristo, vencedor do mal.
Deambulatorio: nave semicircular das igrexas románicas que rodea a capela que conserva as reliquias.
Doela: cada unha das pezas que conforman a rosca dun arco.
Doelaxe: Conxunto de doelas dun arco
E

Entaboamento: conxunto de elementos horizontais sostidos por columnas. Nas ordes clásicas: arquitrabe, friso e cornixa.

Éntase:engrosamento no centro dunha columna para que apareza recta por efecto da perspectiva.

Equino: moldura saínte que configura o corpo do capitel dórico.
Escorzo: forma de representar no espacio unha figura que na realidade tería unha posición perpendicular ou oblicua respecto do plano de representación. Para facelo é preciso ter un perfecto dominio das leis da perspectiva.

Escultura de vulto redondo: a que está traballada por todas as caras e permite a contemplación desde calquera punto. Tamén se lle chama exenta.
Espazo límite: inflúe sobre a forma delimitando a súa expansión e evitando os excesos de saíntes, evitando romper a continuidade dos planos. Exemplo deste tratamento escultórico é a escultura románica adaptada ao marco arquitectónico.
Espazo medio: está libremente aberto á expansión dos volumes que se instalan nel e se despregan. Favorece a disposición das masas e o xogo dos baleiros e capta o modelado con múltiples planos que rompen a luz. É propio da estatuaria, pero tamén do relevo que se esforza por expresar con verosimilitude o espazo.
Estatua ecuestre: representación escultórica exenta  dun personaxe a cabalo.

Estatua columna: representación escultórica de canon esvelto adosada ao fuste dunha columna. Propia das Igrexas do principio do gótico.
Estereóbata: plataforma escalonada sobre a que se constrúe o templo grego.

Estilo: Conxunto de trazos característicos propios dunha época, dunha escola, ou dun artista que permiten identificalo.
Estilobato: parte superior da estereóbata sobre a que apoian as columnas nun templo grego.

Estípite: elemento en forma de tronco de pirámide invertido que se emprega a modo de soporte nos retablos barrocos.
Estofado: técnica de representación de panos utilizada na escultura policromada que consiste en aplicar unha capa dourada e por riba cores que despois se raspan para conseguir efectos decorativos nos que apareza o dourado.

F

Friso: franxa decorativa horizontal situada entre a arquitrabe e a cornixa no entaboamento das ordes clásicas.

Fuste: parte fundamental da columna rematada polo capitel.

G

Gablete: remate en forma apuntada propio das portadas góticas.

I

Iconografia: disciplina da Hª da Arte que serve para descifrar a temática dunha obra.

Iconoloxía: disciplina da Hª da Arte que interpreta o significado dunha obra.
Imposta :peza sobre a que se asenta un arco.

L

Liña serpentinata: movemento xiratorio de contrabalanceo empregado nas figuras manieristas: as cadeiras xiran cara un lado, os ombros cara outro e a cabeza en senso contrario aos ombros.
Luz dun arco:o van, a súa anchura máxima.

M

Ménsula: elemento de soporte que sobresae da parede e serve para soster algo.

Metopa: espacio cadrado entre dous triglifos no friso clásico.

Modelado: técnica de traballo escultórico en material brando. Tamén recurso pictórico para conseguir sensación de volume.

N

Naos: recinto do templo grego reservado a estatua do deus.
Nártex: espacio porticado da basílica paleocristiá destinado aos catecúmenos.

Naturalismo: tendencia artística que trata de representar o máis fielmente posible a natureza.

Natureza morta: pintura que ten como tema animais mortos, vexetais ou obxectos cotiás.Tamén se coñece como bodegón.
Nimbo: aureola sobre a cabeza dunha figura con significado sagrado.

O

Orde: sistema constructivo formado por columnas e entaboamento dispostos segundo un módulo e proporcións establecidas. Dórica, xónica, corintia, composta e toscana.

P
Paisaxe: pintura que representa un exterior natural, inspirado na natureza. 
Pantocrátor: representación de Cristo en maxestade propia da arte medieval.

Parteluz: elemento vertical que divide en dous a luz dun arco.

Pendente: triángulo esférico que permite pasar da base circular da cúpula á planta cadrada sobre a que se asenta.
Perístase: espazo que discorre entre a columnata exterior e o muro da naos dalguns templos gregos.

Perspectiva aérea: evolución da perspectiva lineal. Consiste na diminución progresiva dos contrastes tonais e cromáticos e o aumento da luminosidade a medida que se profundiza no campo pictórico. Perden nitidez os obxectos máis lonxanos. Tamén se chama perspectiva atmosférica.

Perspectiva lineal: modo de representar nunha superficie as formas da realidade con sensación de tridimensionalidade mediante un cálculo matemático de proporcións  segundo a distancia respecto do espectador. Diminúen en tamaño a medida que se desexa afastadas do punto de vista do espectador, a través dun punto de fuga.

Perspectiva xerárquica :organización por tamaños e protagonismo no espacio segundo a importancia das formas representadas.

Piar: soporte exento de sección poligonal máis robusto cunha columna.

Piastra: piar adosado a un muro ao que se incorpora basa e capitel. 
Pictórico: termo que se aplica para referirse ao emprego de valores ou recursos propios da pintura noutra arte. Por exemplo  no tratamento da escultura cando se empregan recursos, como o esmagamento do relevo para crear planos de profundidade que imiten a perspectiva empregada na pintura
Plan central: planta organizada ao redor dun núcleo central.
Planta: representación en sección horizontal dun edificio.

Planta central: có espacio organizado arredor dunha célula central.

Planta basilical: lonxitudinal cun nº impar de naves, coa central máis ancha e alta, rematadas en ábsidas.

Planta de cruz grega: na que a nave e o transepto forman brazos iguais.

Planta de cruz latina: na que o brazo da nave ten maior lonxitude que o transepto.
Plástico: termo que se aplica para referirse a unha obra que sen ser escultura emprega recursos e valores propios desa arte. Por exemplo cando nunha pintura dáselle primacía as buscas volumétricas sobre as cromáticas
Policromía: técnica que consiste en pintar con cores elementos arquitectónicos ou esculturas.
Políptico: obra en varias táboas ou pranchas pintadas unidas entre elas e que poden pregarse. 

Presbiterio: espacio das igrexas cristiás arredor do altar maior reservado para os cregos.
Profeta: home que anuncia a chegada o Mesías.
Proporción áurea: tamén se chamou divina proporción e ten a súa orixe nos tratados de Euclides. Foi empregada na Grecia Clásica e no  Renacemento.  

R

Retablo: obra na que se mestura arquitectura, escultura e pintura, feita en pedra, metal ou madeira, que cubre o muro situado detrás do altar. Ten como finalidade a transmisión de mensaxe relixiosas e nela as diferentes escenas ou figuras están ordenadas en corpos e rúas.
Retrato: representación da efixie dunha persoa en escultura ou pintura.

Rosetón: ventá circular situada nas fachadas das catedrais góticas con grandes zonas caladas decoradas con vidros de cores.

S

Sfumato: pintura de contornos difuminados que emprega por primeira vez Leonardo.

Sibila: muller anunciadora da redención aos pobos pagáns.

T

Técnica dos panos mollados: técnica clásica para representar as vestimentas que permite suxerir as formas anatómicas baixo delas.

Técnica do fresco: utilizada na pintura sobre muro. Execútase  sobre un revoque húmido de cal  con pigmentos diluídos en auga de cal. Require rapidez na execución e non permite retoques. Ós pigmentos quedan solidamente unidos á parede o que lle outorga maior duración.
Técnica do non finito: técnica escultórica que utiliza a suxestión na representación das formas, valorando o material e da pegada do autor e mesturando partes inacabadas con partes acabadas.
Técnica do óleo: a que emprega como aglutinante para disolver as cores aceite de liñaza, pódese aplicar sobre calquera tipo de soporte e permite retoques e gran variedade de efectos pictóricos.
Temple: técnica pictórica usada sobre táboa ou sobre muro que utiliza como aglutinante ovo. Permite retoques en seco.
Tetramorfos: representación dos símbolos dos catro evanxelistas que adoitan acompañar nas portadas medievais ao Pantocrátor.
Tímpano: espacio delimitado polo lintel e as arquivoltas nas portadas medievais.

Torso: representación humana que carece de cabeza, brazos e pernas.
Trépano: instrumento empregado na escultura que serve para furar conseguindo có seu uso efectos de claroscuro.
Tribuna: galería sobre a nave lateral dun templo románico que permite a iluminación da nave central e xera un espazo que amplía a capacidade do recinto relixioso

Triforio: galería cega que se abre con arcos decorativos á nave central da igrexa gótica. Situado sobre os arcos formeiros, constitúe o segundo nivel en altura.

Triglifo: elemento arquitectónico con tres acanaladuras que se alterna coas metopas no friso dórico.
Tríptico: obra en tres planchas ou táboas na que as táboas laterais son máis estreitas que a central e se pregan sobre ela.

Trompa: pequena bóveda que serve para pasar da base poligonal da cúpula a planta cadrada.

V

Veladura: capa transparente que pretende suavizar o tono pintado. Os pintores venecianos son os introductores da técnica.
Venus: deusa romana correspondente á Afrodita grega. Para os neoplatónicos era o vínculo permanente  do universo, porque Platón establecera a mediación do Amor como necesaria entre deuses e humanos.

X

Xamba: superficie vertical que flanquea un van.

Xirola ou deambulatorio: nave semicircular que rodea a parte traseira do presbiterio. 

Xuízo final: iconografía medieval que leva Miguel Anxo aos máis altos cumios da representación. Representa o final do mundo e a segunda chegada do Mesías que separa a cristiandade en dous grupos: os elixidos e os condenados.Aparece a figura da Virxe incorporada á escena.

